
Ce qui me donne la penfée que cela ne fera pas,
eft d'vn cofté I’excez de mes malices paffées, qui me
rendent du tout indigne d’'vne fi fignalée faueur; &
d’autre cofté, par ce que ie ne croy pas que fa Bonté
permette qu’on faffe mourir fes ouuriers, puifque par
{a grace il y a defia quelques bonnes ames, lefquelles
recoiuent ardemment la femence de 1’Euangile, non-
obftant les mefdifances & perfecutions de tout le
monde cotre nous. Mais d’ailleurs ie crains que la
diuine Iuftice voyant 1'opiniaftreté de la plufpart de
ces Barbares en leurs folies, ne permette tres-iuite-
ment qu'ils viennent A ofter la vie du corps a ceux
qui de tout leur cceur fouhaitent & procurent la vie
de leurs ames.

Quoy que c’en {oit, ie vous diray que tous nos
Peres attendét le fuccez de cefte affaire auec vn grand
repos & contentemét d’efprit. Et pour moy ie puis
dire 2 V. R. auec toute fincerité, que ie n’ay pas eu
encore la moindre apprehenfion de la mort pour vn
tel fujet. Mais nous fommes [29] tous marris de ce
que ces pauures Barbares par leur propre malice bou-
chent la porte a 1’Euangile & 2a la grace. Quelque
conclufion qu’on prenne, & quelque traitement qu’on
nous faffe, nous tafcherds auec la grace de Noftre
Seigneur de 1’endurer patiemment pour fon feruice.
C’eft vne faueur finguliere que fa Bonté nous fait de
nous faire endurer quelque chofe pour fon amour.
C'eft maintenant que nous nous eftimds vrayement
eftre de fa Compagnie. Qu’il foit beny 2 iamais de
nous auoir entre plufieurs autres meilleurs que nous
deftinez en ce pais, pour luy ayder a porter {a Croix.
En tout, {a faincte volonté foit faite; s’il veut que dés
cefte heure nous mourions, 6 la bonne heure pour



